
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম অঙ্ক।
৪১


 (নেপথ্যে) আহা! ৫ বিঘা হারে দাদন লইলেই এ নরক হইতে ত্রাণ পাই—হে মাতুল! দাদন লওয়াই কর্ত্তব্য, সংবাদ দিবার তাে আর উপায় দেখিনে, প্রাণ ওষ্ঠাগত হয়েছে, কথা কহিবার শক্তি নাই, মাগাে! তােমার চরণ দেড় মাস দেখিনি।

 তৃতীয়। বউরি গিয়ে এ কথা বলবাে — শুনলি তাে মর্যে ভুত হয়েছে তবু দাদনের হাত ছাড়িতি পারিনি।

 প্রথম। তুই মিনসে এমন হেবলাে—

 তােমরা ভাল মানসির ছাবাল — মুই কথায় জান্তি পেরিছি — পরাণে চাচা, মােরে কাঁদে কত্তি পারিস, মুই ঝরকা দিয়ে ওরে পুচ করি, ওর বাড়ি কনে—

 প্রথম। তুই যে নেড়ে।

 তােরাপ। তবে তুই মাের কঁদে উটে দ্যাক্ —(বসিয়া ওট—কান্ধে উঠন) দ্যাল ধরিস, ঝরকার কাছে মুখ নিয়ে যা— (গােপীনাথকে দুরে দেখিয়া) চাচা লাব, চাচা লাব, গুপে সুমিন্দি আস্চে (প্রথম রাইয়তের ভূমিতে পতন)

